
BAZA LIGJORE E SHQYRTIMIT

Me datën: 10.07.2023, OE “NNT BINI SH.P.K.”- Podujevë, ka parashtruar ankesë me nr:
2023/0475, kundër njoftimit për dhënie të kontratës ku është rekomanduar për kontratë GOE
"URBAN O.P & Amari GFC SH.P.K.”- Mitrovicë, lidhur me aktivitetin e prokurimit:
“Ndertimi i kanalizimeve sipas lot I deri ne III” me nr. të prokurimit: "VU644-23-2787-5-1-1",
iniciuar nga Autoriteti Kontraktues (AK) – KOMUNA E VUSHTRRISË.

Fazat e procedurës së prokurimit: 

Njoftimi për kontratë: 27.03.2023

Hapja e Tenderëve: 12.05.2023

Njoftimi mbi vendimin e AK-së: 20.06.2023

Autoriteti kontraktues ka zbatuar procedurë të hapur, lloji i kontratës: punë, vlera e
parashikuar e kontratës: 1,879,591.89 €.

Nëse është e përsëritur ankesa, të shënohet se lidhur me këtë lëndë NUK është nxjerr një
vendim i mëparshëm i OSHP - së, më Nr. 2023/0475 i dt:10.07.2023.Konform nenit 113, 114
të Ligjit Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068,
dhe Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

Neni 1 par.2 (Qëllimi) i LPP-së nr.04/L-042; lidhur me parimet bazike nga neni 4.4 i RrUOPP; 

Neni 7 par.1, 2 dhe 4 (Barazia në trajtim/Jo-diskriminimi) i LPP-së nr.04/L-042 lidhur me
parimet bazike nga neni 4.4 i RrUOPP;

Neni 59 par. 2 dhe 4 (Ekzaminimi, Vlerësimi dhe Krahasimi i Tenderëve) i LPP-së nr.04/L-042,
lidhur me nenin 40 dhe 41 pika 3 të RrUOPP; 

Neni 60 par. 1 (Kriteret për dhënie të kontratës) 5. Neni 69 (Aftesia teknike dhe/ose
profesionale)

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

n/a

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

n/a

ARSYETIMI PËR DEVIJIM NGA PRAKTIKA E MËPARSHME

n/a

PËRGJIGJE NË PRETENDIMET ANKIMORE TË OE ANKUES - NNT BINI SH.P.K.

Sqarim hyrës

Me datën: 10.07.2023, OE “NNT BINI SH.P.K.”- Podujevë, ka parashtruar ankesë me nr:
2023/0475, kundër njoftimit për dhënie të kontratës ku është rekomanduar për kontratë GOE
"URBAN O.P & Amari GFC SH.P.K.”- Mitrovicë, lidhur me aktivitetin e prokurimit:
“Ndertimi i kanalizimeve sipas lot I deri ne III” me nr. të prokurimit: "VU644-23-2787-5-1-1",
iniciuar nga Autoriteti Kontraktues (AK) – KOMUNA E VUSHTRRISË. Në këtë ankesë OE “
NNT BINI SH.P.K.”, ka ngritur disa pretendime lidhur me shkeljet e disa neneve të LPP-së të
cilat janë përfshirë në ankesë.

Pretendimi 1

Sipas OE ankues: "Është kërkuar: - a) Certifikata e TVSH-s. Dëshmia e kërkuar: a) Kopja e
certifikatës së TVSH-së . G.O.E. sipas dokumentacionit të dorëzuar nuk ka dorëzuar certifikatën e
TVSH-së për partnerin e konzorciumit gjegjësisht për kompaninë AMARI GFC madje të njëjtën GOE
nuk e ka dorëzuar pas kërkimit të sqarimeve nga ana e AK-së . Arsyeja e mosdorëzimit të certifikatës
në fjalë është se OE Amari GFC nuk e ka poseduar atë certifikatë për të cilën OE ka aplikuar pas datës
së hapjes së ofertave . Certifikata e TVSH për OE AMARI GFC nuk ka qenë në dosje as kur kemi
marrur qasje në dokumente pranë AK por e njëjta na është dërguar më vonë në formë elektronike. Ky
pretendim përbënë shkelje të dispozitave ligjore të LPP dhe RRUOP pasiqë AK ka shpallur fitues OE i
cili në këtë rast nuk është i përgjegjshëm kurse kriter për dhënien e kontratës ka qenë OPERATORI I
PËRGJEGJSHËM me çmimin më të ulët."

Eksperti shqyrtues sqaron se në dosjen e tenderit tek fusha e kërkesave të përshtatshmërisë dhe
ato profesionale është kërkuar që OE të dorëzojnë në ofertat e tyre edhe certifikatën e TVSH-
së.

Sipas kërkesës në dosjen e tenderit, njëri nga anëtarët e konzorciumit GOE i rekomanduar përkatësisht
OE -Amari GFC SH.P.K nuk e ka dorëzuar certifikatën për TVSH ashtu siç është kërkuar. Duke u
bazuar në UDHËZUES Nr. 001/2023 PËR PROKURIMIN PUBLIK nëse një OE i mungon certifikata
e TVSH-së, AK ka të drejtë të kërkoj sqarim shtesë që OE t’a bashkëngjes këtë dokument i cili
mungon. AK ka vepruar në të njëjtën mënyrë duke kërkuar nga Amari GFC SH.P.K t’a dërgoj
certifikatën e TVSH-së. Mirëpo data e cila figuron në certifikatën e lëshuar për TVSH të dorëzuar në
AK është data 05.06.2023, e cila tregon se OE për këtë certifikatë është regjistruar dhe është pajisur me
të njëjtën vetëm pas kërkesës së AK, përkatësisht certifikata e kërkuar është nxjerrë 24 ditë kalendarike
apo 16 ditë pune pas datës së fundit për dorëzimin e tenderëve dhe hapjes së tyre.

Sipas Ligjit Nr. 04/L-042 PËR PROKURIMIN PUBLIK TË REPUBLIKËS SË KOSOVËS, i
ndryshuar dhe plotësuar me Ligjin Nr. 04/L-237, Ligjin Nr. 05/L-068 dhe Ligjin Nr. 05/L-092,
neni 72- Dokumentacioni dhe Informacioni shtesë, pika 3 thuhet se-Sigurimi i informacionit
qe mungon ose ofrimi i informacionit do të aplikohet vetëm për dokumentet ekzistenca e të
cilave është e fiksuar, para skadimit të afatit për dorëzimin e tenderëve, dhe mund të
verifikohet në mënyrë objektive. Çfarë do të thotë se çdo dokument i pranuar përmes kërkesës
për sqarim por i cili datën e lëshimit e ka pas datës së skadimit për dorëzim të ofertave është
në kundërshtim me dispozitat e nenit 72 pika.3. Eksperti shqyrtues vlerëson se në këtë rast
është shkelur neni 72 i Ligjit për Prokurim Publik dhe pretendimi i ngritur është i bazuar.

Pretendimi 2

OE ankues pretendon se: "a) 1.Operatori ekonomik duhet të ofrojë dëshmi se ka përfunduar me sukses
kontrata te ngjashme, (ndërtim i ulet), në 3 (tri ) vitet e fundit (duke filluar nga data e publikimit te
Njoftimit për kontratë), ne vlere minimale prej Loto 1. 600,000.00 euro Loto 2. 700,000.00 euro Loto
3. 800,000.00 euro Në rast të Grupit të Op.Ek. lideri i grupit duhet të ketë jo më pak se 60% të vlerës
së saktësuar si më lartë.: Dëshmia e kërkuar: a) Një listë te kontratave të realizuara, duke plotësuar
Aneksin 6 te Dosjes se Tenderit ku duhet saktësuar titullin e kontratës, shumën e kontratës, datën e
fillimit dhe datën e përfundimit dhe përfituesin, si dhe listës ti bashkëngjiten referencat ose certifikatat
për kryerje te punëve. Shënim Në rast se operatori ekonomik dorëzon tender për 2 e me shume Lote,
shuma më e lartë e kontratave që kërkohet për Lotet për të cilat konkurron duhet të përmbushet nga
OE G.O.E. sipas dokumentacionit nuk e ka dorëzuar listën sipas kërkesës së AK-së pasiqë në listën e
dorëzuar nga GOE i rekomanduar për kontratë , në shumicën e kontratave nuk figuron data e
përfundimit siç është kërkuar nga ana e AK-së. Kjo përbënë shkelje sepse ANEKSI 6 është obligativ."

Sa i përket pretendimit të ngritur nga OE ankues se GOE i rekomanduar nuk ka dorëzuar datat
e përfundimit të projekteve, eksperti shqyrtues sqaron se këto janë devijime të vogla të cilat
lejohen edhe me LPP, neni 52, pika 4 ku thuhet se - Autoriteti kontraktues mund të
konsiderojë një tender si të përgjegjshëm nëse: (i) përmban vetëm gabime ose paqartësi të cilat
mund të korrigjohen pa ndryshuar kushtin material apo aspekin e tenderit ne fjalë, ose
(ii)përmban vetëmdevijime të vogla që nuk mund të shkaktojnë ndryshime materiale ose
devijime nga karakteristikat,kushtet, dhe kërkesat e tjera të parashtruara në njoftimin e
kontratës dhe në dosjen e tenderit; me kusht që, çfarëdo devijimi i tillë të kuantifikohet, aq sa
është e mundshme, dhe të merret parasysh gjatë vlerësimit dhe krahasimit të tenderëve”.

Të gjitha dëshmitë-referencat e dërguara nga OE e rekomanduar sipas kërkesës në Dosje të
Tenderit kanë datën e fillimit dhe të përfundimit të projektit gjithashtu edhe të dhënat e tjera të
cilat janë kërkuar nga AK.

Si dëshmi mund të shihet njëra nga referencat e mëposhtme e cila e ka edhe datën e
përfundimit të projektit, ashtu si edhe dëshmitë e tjera. Andaj vlerësojmë se kjo nuk mund
përdoret si arsye për eliminim të OE.

Pretendim 3

"Është kërkuar: a) Operatori Ekonomik duhet te posedoje mjete, stabilimentet dhe pajisjet teknike qe
janë te domosdoshme për realizimin e projektit dhe atë minimum a)2(dy) Eskevator-Bager me goma
minimumi..9 ton b) 1 (Një) Eskevator Bager zingjir. Minimumi 10 ton. c) 2 (dy) Kamiona me aftësi
bartëse minimum 10ton d ) 1(nje) Kamiona me aftësi bartëse minimum 6ton dh) 1(nje) Rrafshues tereni
greder e) 1(nje) Ngjeshse e zhavorit ) 1(nje) Ngjeshse dheut 1 (nje) Makineri për shpime horizontale 1
(nje)Kamion Cistern për ujë minimum 6m3 Dëshmia e kërkuar: a) Dëshmia 4. Lista për makanizimin
dhe paisjet sipas Aneksit 7. e cila duhet të jetë e nënshkruar dhe e vulosur dhe Një deklaratë me shkrim
e nënshkruar dhe evulosur me të cilen dëshmohet për makinerin dhe paisjet në dispozicion të
tenderuesit që ekzekuton shërbimet. G.O.E. ka ofruar listën e makinerisë sipas ANEKSIT 7 mirëpo tek
pika c) 2 (dy) Kamiona me aftësi bartëse minimum 10ton ,GOE i rekomanduar për kontratë ka ofruar

tjetër makineri (jo atë që është kërkuar në DT ) . Ndryshimi i kritereve përbënë ndryshim thelbësor
andaj rekomandimi për dhënie të kontratës për GOE në fjalë të cilët janë të papërgjegjshëm përbënë
shkelje të dispozitave të LPP dhe RRUOP. b) Në FTD nuk ceket se lejohet marrëveshje për marrje të
mjeteve me qira andaj ne si OE konsiderojmë se GOE i rekomanduar për kontratë nuk është i
përgjegjshëm pasi që nuk e plotëson këtë kërkesë të AK-së meqenëse një pjesë të makinerisë e ka të
marrura me qira."

Sipas mendimit të ekspertit, OE i rekomanduar ka ofruar listën e pajisjeve ashtu siç janë
kërkuar përmes Ankesi 7 në Dosjen e Tenderit. Bazuar në këto dëshmi OE i rekomanduar ka
plotësuar këto kërkesa duke i ofruar dëshmitë ashtu siç janë kërkuar, ndërsa sa i përket
emërtimit të pajisjeve nuk është relevante se çfarë emërtimi është përdorur në listë përderisa
pajisjet e ofruar janë të njëjtat  me pajisjet e kërkuara nga AK në Dosjen e Tenderit. Andaj ne
konsiderojmë se ky pretendim i ngritur nga OE ankues  është i pabazuar.

Sa i përket pretendimit për pajisjet me qera, në dosjen e tenderit tek kërkesat për makineri dhe
pajisje është kërkuar që OE të kenë në ‘’dispozicion’’ makineritë dhe pajisjet e nevojshme.  

Shih dëshminë më poshtë:

Sipas kërkesave në Dosje të Tenderit nuk është kërkuar që ato makineri apo pajisje të jenë në
pronësi të OE, por të jenë në dispozicion të OE për realizimin e kontratës. Andaj vlerësojmë se
pretendimi ankimor është i pabazuar.

Pretendimi 4

Pretendimi Nr.4, OE ankues pretendon se: "Është kërkuar: a) Siguria e tenderit në shumën 30,000.00€
në vlefshmëri prej 120 ditë nga dt 12.05.2023 Komisioni i vlersimit të ofetave pranë AK ka bërë shkelje
duke rekomanduar për kontratë një Operator Ekonomik i cili nuk posedon sigurimin e tenderit
.Pretendimi i lartëcekur përbënë shkelje pasiqë në bazë të nenit 29 të RRUOP dhe nenit 57 të LPP :
Sigurimi i tenderit nuk përmban kushtet e përcaktuara sipas formës standarde pjese e DT - Refuzo
tenderin pa kërkuar informacion të mëtejshëm . Në rastin tonë GOE i rekomanduar për kontratë është i
papërgjegjshëm pasiqë i njëjti së bashku me ofertën nuk ka dorëzuar edhe sigurim të tenderit.”

Mendimi i ekspertit shqyrtues është se në Dosjen e Tenderit nuk është kërkuar që OE të
dorëzojnë sigurimin e tenderit gjatë dërgimit të ofertave andaj duke u bazuar në këto dëshmi
që mund të shihen edhe më poshtë, një pretendim i tillë i ngritur nga OE ankues është i
pabazuar. 

Duke u bazuar në dëshmitë dhe sqarimet e përmendura më lartë, rezulton se pretendimet e
ngritura nga OE ankues janë pjesërisht të bazuara. 

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si pjesërisht e bazuar, të anulohet njoftimi për dhënie të kontratës dhe
rekomandon që lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – KOMUNA E VUSHTRRISË
 Panelit Shqyrtues – OSHP
 OE ankues – NNT BINI SH.P.K.

Agnese Ibrahimi


